
  Fjalim i ambasadorit Paul D. Wohlers 
Memorandum mirëkuptimi mes Institutit të historisë nacionale të Maqedonisë dhe Institutit për 

trashëgimi kulturore dhe shpirtërore të shqiptarëve  
 

Ambasador Steinacker, Dr. Georgiev, Dr. Zekolli, Dr. Kotlar, mysafirë, partnerë dhe miq të nderuar, 
mirëmëngjes. Më vjen mirë që jam këtu me ju sot në këtë eveniment të rëndësishëm, dhe që kam 
mundësinë të ritheksoj mbështetjen e vazhdueshme dhe angazhimin e Misionit të SHBA-ve në Shkup 
për harmoni dhe mirëkuptim më të madh ndëretnik në Maqedoni. 
 
Është thënë që as Zoti nuk mund të ndryshojë të kaluarën, por historianët munden. Në të vërtetë, në 
shumë vende nëpër botë, poashtu  edhe në këtë rajon në të kaluarën e afërt, kemi parë se si një gjë e 
tillë bëhet për shkaqe politike që nuk e ndihmojnë situatën dhe nuk janë konstruktive. Nga ana tjetër, 
kjo iniciativë e re që promovon bashkëpunim dhe mirëkuptim më të madh mes historianëve 
maqedonas dhe shqiptarë, është sigurisht i dobishëm dhe konstruktiv. Në fakt, kjo është një mundësi e 
shkëlqyer për të promovuar harmoni, respekt dhe tolerancë mes gjithë qytetarëve të Maqedonisë. 
 
Pranimi i diverzitetit të një vendi dhe respektimi i kulturave, gjuhëve, religjioneve dhe etnive që nuk 
janë tonat, është me rëndësi kyçe për sigurinë dhe prosperitetin e shumë vendeve në botën e 
globalizuar.  Ne në Shtetet e Bashkuara e dijmë nga historia e jonë, shpesh e tërbuar nga marrëdhëniet 
ndëretnike apo ndër-racore, se sa rëndë mund të jetë të arrihet kjo.  Ngjarjet kontraverze gjatë luftës 
tonë civile, robëria, mënyra e trajtimit të Amerikanëve vendas, dhe burgosja e amerikanëve me 
prejardhje japoneze gjatë Luftës së Dytë Botërore, janë tema të ndijshme për të cilat historianët në 
Amerikë edhe sot e kësaj dite akoma flasin.  Mirëpo, të qartësojmë: që një vend multi-etnik të ketë 
sukses, duhet të pranojë diverzitetin e vet dhe të ballafaqohet me sfidat, e jo t’i injorojë ato.  Siç ka 
thënë edhe Martin Luther King- “Ne duhet të mësojmë të jetojmë së bashku si vëllezër, ose të 
zhdukemi së bashku si budallenj”. 
 
Ambasada e SHBA-ve dhe bashkësia ndërkombëtare në Shkup janë të brengosura për ngjarjet e 
dhunshme të fundjavës të kaluar.  Ato ngjarje e potencojnë nëvojën urgjente për iniciativa si kjo, të 
cilat promovojnë harmoni ndëretnike në Maqedoni.  Çdo incident ndëretnik apo përpjekje për të nxitur 
jotolerancë është mundësi e lehtë për të shfrytëzuar situatën për përfitime politike, mirëpo 
njëkohësisht është edhe mundësi për të hapur dialog dhe për të përforcuar lidhjet mes komuniteteve 
të ndryshme.   
 
Historianët kanë një rol me ndikim në atë dialog.  Populli u beson atyre dhe aftësive të tyre për të 
siguruar një version të besueshëm të historisë i cili është sa më afër së vërtetës sa është e mundur.  Kur 
drejtoni anijen apo aeroplanin, sa më tepër shenja orientimi që ka, aq më saktë mund të përcaktoni 
vendndodhjen.  

Në mënyrë të njëjtë, kur historianë modern dhe botëkuptime të arsimuara marrin pjesë në shkrimin e 
historisë të një vendi, ajo histori do të jetë e saktë dhe më e pranueshme për të gjithë qytetarët.   
 
Shpresojmë se kjo iniciativë do të ndihmojë në promovimin e mirëkuptimit ndëretnik jo vetëm mes 
historianëve, por poashtu edhe mes studentëve, mësuesve dhe popullsisë më të gjërë në Maqedoni.  
Kjo është një mundësi për promovimin e një Maqedonie krenare e cila është e kthyer kah ardhmëria 
dhe plotësisht respekton dhe kujdeset për të gjitha aspektet e diverzitetit të pasur historik.  Këtu 
qëndron edhe mundësia që Maqedonia të dallohet si model pajtimi në rajon.   
 
Prandaj, ju dëshiroj sukses në përpjekjet tuaja.  Shpresoj të ndjek aktivitetet tuaja në muajt dhe vitet që 
vijnë pas dhe të shoh si puna juaj e ndihmon Maqedoninë të lëviz para si një vend më i fuqishëm dhe 
më demokratik. 
 
Ju faleminderit!  
 
 

 

 


